
Museum Ladin Ćiastel de Tor   


Le Museum Ladin Ćiastel de Tor scrî fora n concurs artistich:

Pest artistich de scoltöra Richard Agreiter 2013

Le termo por dè jö la documentaziun: 11 de forà dl 2013 dales 9.00
Conferimënt dl Pest artistich de scoltöra Richard Agreiter 2013 ai 19 de messè dl 2013 dales 18.00

Introduziun:
Le Pest artistich de scoltöra Richard Agreiter 2013 é n concurs individual.

Al Pest artistich de scoltöra Richard Agreiter 2013 po tó pert düć i artisć de scoltöra che laora y é aćiasà tl raiun dl Tirol storich (Nord-, Ost- y Südtirol, Trentin y les valades ladines de Badia, Gherdëna, Fascia, Fodom y Anpezo) y che à n lian particolar cun la cultura, la storia y les tradiziuns de chisc raiuns.

Fin dl concurs:
La manifestaziun dess stimolé le barat danter i artisć ladins/les artistes ladines de Südtirol, dl Trentin, de Tirol y sostignì la süa ativité.

Publicaziun dl concurs

Le Museum Ladin Ćiastel de Tor organisëia en colauraziun cun l’artist Richard Agreiter le Pest artistich de scoltöra Richard Agreiter 2013, che se referësc a na probabla istituziun de na promoziun artistica o de na fondaziun de süa arpejun. Chësc concurs é resservè ai artisć de scoltöra dles regiuns dl Tirol storich. Le fin dl concurs é chël de promöie l’ativité artistica te chisc raiuns. Al vëgn metü a desposiziun na soma de 10.000 euro al davagnadù/ala davagnadëssa. La premiaziun dl pest artistich gnarà a sl dè en gaujiun dla daurida dla Trienala Ladina 2013.

Richard Agreiter

L’artist Richard Agreiter, nasciü l’ann 1941 da geniturs ladins dla Val Badia, é emigré a Steinberg am Rofan tl’Austria tratan l’opziun dl 1939.
L’individualism, la tendënza al etern y l’imutabilité é les cualitês ezelëntes dl artist Richard Agreiter. A d’ël ti stal a cör la figöra umana y la natöra. Cun na gran sensibilité descürel le mistêr dl’esistënza umana.
L’artist orô ciafè por süa racoiüda artistica n post nü. Se sintin lié a sües raîsc ladines ti àl surandè süa coleziun al Museum Ladin Ćiastel de Tor cun le fin de promöie l’ert dla scoltöra. Tl panorama magich dles Dolomites y dla Val Badia à les scoltöres arcaiches y sensuales de Richard Agreiter ciafè le post ideal olach’ares po se respidlé.
En onur a chësc artist conesciü él gnü metü a jì tl Museum Ladin le 2. Pest artistich de scoltöra Richard Agreiter che é scrit fora ma por scoltöres.

Condiziuns por tó pert al concurs:

Art. 1) La partezipaziun al concurs vëiga danfora la conescënza y la azetaziun deplëgn de chësc regolamënt.

Art. 2) Le Museum Ladin Ćiastel de Tor a San Martin de Tor mët a jì le Pest artistich de scoltöra Richard Agreiter 2013.

Le pest vëgn sostignì da:
· Museum Ladin Ćiastel de Tor
· L’Aziënda Museums Provinziai
· Richard Agreiter, artist

Art. 3) Al concurs po tó pert düć i artisć che laora de regola tl Tirol storich y é aćiasà te chësc raiun (Nord-, Ost- y Südtirol, Trentin y les valades ladines de Badia, Gherdëna, Fascia, Fodom y Anpezo) y che à n lian particolar cun la cultura, la storia y les tradiziuns de chisc raiuns.

Art. 4) La partezipaziun al concurs Pest artistich de scoltöra Richard Agreiter 2013 é resservè a artisć y artistes de scoltöra, che laora ma cun chisc materiai: metal (brom, fer y i.i.), lëgn, pera, ceramica o petun.

Art. 5) I artisć che tol pert al pest mëss ti menè o dè jö al Museum Ladin ti termi odüs danfora tl articul 6 de chësc regolamënt, chësta documentaziun:

· Na schiza originala o n dessëgn original dla opera (bele realisada o ćiamò da realisé) cun chëra che ai se presënta al concurs.
· Facoltativamënter pol gnì metü pro la schiza originala o pro le dessëgn original n model, fotos o na descriziun en cört dl’opera (1.200 batüdes de tastadöra). I modì po gnì damanà zoruch dal artist a so cost do i 12 de forà dl 2013 por la dorada de 1 (un) mëis, dedô passi tla proprieté dl Museum Ladin.
· N curriculum en cört dl’ativité artistica.
· I dać anagrafics cun la misciun injuntada cun le numer de telefonn y sce ara va inće la misciun e-mail.
· Le davagnadù/i davagnadus dles ediziuns passades ne po nia tó pert al concurs.

Art. 6) La documentaziun mëss gnì dada jö o ortiada al Museum Ladin Ćiastel de Tor, Strada Tor 65, I-39030 San Martin de Tor (BZ) y ara mëss rové a destinaziun anter y nia do i 11 de forà dl 2013 dales 9.00.
Da mëte averda: la data dl timber dla posta ne vel nia!

Art. 7) La comisciun che iudichëia, metüda adöm da 5 mëmbri, vëgn nominada dal diretur dl Museum Ladin Ćiastel de Tor sön proposta dl Comitê Scientifich dl museum.
I mëmbri dla comisciun mëss s’astignì dala discusciun y dala usc por n concorënt te chisc caji:
	a) sce ai é parënć o cognà de un o de plü concorënć;
b) sce ai à o à albü n raport economich cun un o de plü concorënć ti ultimi dui agn dan i 11 de forà dl 2013.
Chësta astenjiun vëgn anotada tla relaziun dla sentada. 
Al momënt dla inćiaria ala comisciun él vigni mëmber che mëss comuniché eventualmënter la süa relaziun de parentela o economica cun i concorënć.
I inoms di mëmbri dla comisciun de chëra che le iudize é definitif y ne po nia gnì contestè, gnarà lascià alsavëi le dé dla premiaziun, ai 19 de messè dl 2013.

Art. 8) La comisciun ejaminarà do le termo dla presentaziun dla documentaziun, les schizes originales y i dessëgns originai, implü i curriculum vitae por nominé le davagnadù/la davagnadëssa dl Pest artistich de scoltöra Richard Agreiter 2013.

Art. 9) La soma dl pest é de 10.000 euro (diescmile euro). La comisciun à le dërt da ne surandè nia le Pest artistich de scoltöra Richard Agreiter2013;  te chësc caje vëgnel partí sö l’pest, sön dui secundi posć, o te n secundo y n terzo post.

Art. 10) L’arat dla comisciun vëgn ma comuniché al davagnadù/ala davagnadëssa dl concurs anter i 15 de forà dl 2013. La publicaziun ofiziala dl davagnadù/dla davagnadëssa vëgn fata al momënt dl conferimënt dl pest ai 19 de messè dl 2013 adöm cun la daurida dla Trienala Ladina 2013.

Art. 11) Dötes les schizes y i dessëgns che röia ite en gaujiun de chësc concurs devënta proprieté dl Museum Ladin Ćiastel de Tor cun le dërt de publiché les imajes dles operes.

Art. 12) L’artist/a che davagna mëss realisé l’opera, sce ara n’é nia ćiamò gnüda realisada, sön la basa dla schiza, dl dessëgn o dl model dè jö. L’opera vëgn metüda fora en gaujiun dla Trienala Ladina 2013 dai 19.07.2013 ai 31.10.2013. I cosć por la realisaziun dl laûr y les spëises de trasport dl laûr é a ćiaria de chi che davagna le concurs.

Art. 13) Le conferimënt dl pest vëgn fat ai 19 de messè dl 2013 adöm cun la daurida dla mostra Trienala Ladina 2013 dales 18.00.

Art. 14) Cun la partezipaziun al concurs Pest artistich de scoltöra Richard Agreiter 2013, autorisëia i artisć partezipanć le Museum Ladin Ćiastel de Tor de tratè i dać personai respetan les desposiziuns varëntes.

